
				এই পাতাটির মুদ্রণ সংশোধন করা প্রয়োজন। 
SDBDDD DDD DBB DBDD DBDDBDSS qgSDguBDS SYYK DB BDBB D LES ছোট হয়েই পাবো, কিন্তু সে আমার একটুও অসঙ্গত মনে হবে না।
শুনিয়া দ্বিজদাসের যেমন ভাল লাগিল তেমনি মন ব্যথায় ভরিয়া গেল। কিন্তু বন্দনার মনের কথা এমনি করিয়া জানিয়া লওয়া অন্যায়,-এ আলোচনা বন্ধ হওয়া প্রয়োজন। জোর করিয়া নিজেকে সে কঠিন করিয়া বলিল, কিন্তু মাকে আমাদের এই সব কথা জানিয়ে কোন লাভ নেই। তিনি তোমাকে মেয়ের মতো ভালবাসেন এ আমি জানি তাই তাঁর মনের একান্ত আশা ছিল তুমি হবে এ-বাড়ীর ছোট বোঁ, তোমাদের দুই বোনের হাতে তার দুই ছেলেকে সঁপে দিয়ে যাবেন তিনি কৈলাসে, ফিরতে যদি আর না পারেন, সেই দুৰ্গম পথেই যদি আসে পত্নকালের ডাক, এই কথাটা মনে নিয়ে তখন নিশ্চিত নিৰ্ভয়ে যাত্রা করতে পারবেন। তীব্র বৃহৎ সংসারের দায়িত্ব হস্তান্তরে আর কোন দিকে ফাক নেই। কিন্তু সে হবার আর যে নেই, তঁর মতে বাকৃদিন মানেই সম্প্রদান । ভালোবেসে যাকে সম্মতি দিয়েচে সে-ই তোমার স্বামী । বিয়ের মন্ত্র পড়া হয়নি বলে তাকে ত্যাগ করতেও তুমি পাের, কিন্তু সেই শূন্য আসন জুড়ে দয়াময়ীর ছেলে গিয়ে বসতে পারবে না ।
শুনিয়া বেদনায় বন্দনার মুখ পাণ্ডুর হইয়া গেল, জিজ্ঞাসা করিল, মা কি এইসব বলে গেছেন। দ্বিজুবাৰু?
দ্বিজদাস কহিল, অন্ততঃ বলা অসম্ভব মনে করিনে বন্দন। বৌদি বলছিলেন, মায়ের সবচেয়ে বেজেচে এই ব্যথাটা যে সুধীর আমাদের জাত নয়,--আসলে তোমৱা জাত মানো না। এত বড় বিভেদ যে, কিছু দিয়েই এ ফাক ভরানো যাবে না ।
আপনিও কি এই কথাই বলেন ? আমি ত তৃতীয় পক্ষ বন্দনা, আমার বলায় কি আসে যায়। রায়সাহেবের আহারের সময় নিকটবর্তী হইয়া আসিতেছিল, বন্দনা উঠিয়া দাড়াইল। বাহির হইবার পূর্বে কহিল, বাবার ছুটি শেষ হয়েচে, কাল তিনি চলে যাবেন। আমিও কি তঁর সঙ্গে চলে যাবো দ্বিজুৱাবু?
দ্বিজদাস কহিল, এ-ও কি আমার বলবার বন্দনা ? যদি যা ও আমাকে তুমি ভুল বুঝে যে ও না।’ তুমি যাবার পরে তোমার হয়ে মাকে তোমার সমস্ত কথা জানাবো, লজ্জা করবো না। তারপরে রইল। আমাদের আজকের সন্ধ্যাবেলাকার স্মৃতি, আর ' রইল আমাদের বন্দেমাতরমের মন্ত্র ।
বন্দনাইহার কোন উত্তর দিল না, নীরবে ঘর হইতে বাহির হইয়া গেল।

